
ᓄᓇᕕᒻᒥᐅᑦ ᐊᖑᒻᒪᑎᒍᓐᓇᖁᓪᓗᒋᑦ ᐱᓇᓱᐊᕐᑕᐅᓯᒪᓕᕐᑐᓂᒃ ᑲᑎᕕᒃ ᓄᓇᓕᓕᒫᑦ ᑲᕙᒪᒃᑯᖏᓐᓄᑦ.

ᔮᓐᓄᐊᕆ 2014

ᐃᓅᒐᓱᐊᕐᓂᐅᑉ ᐊᑭᑐᔫᓂᖓᓄᑦ 
ᑮᓇᐅᔭᕐᑖᑎᑕᐅᒋᐊᓪᓚᓂᖅ

ᑎᓯᐱᕆ 9-ᒥ, KRG-ᑯᑦ, ᒪᑭᕝᕕᒃ ᑯᐊᐳᕇᓴᒃᑯᑦ ᑯᐯᒃ ᑲᕙᒪᒃᑯᓪᓗ ᐊᑎᓕᐅᖃᑎᒌᓚᐅᕐᒪᑕ 
ᐊᖏᖃᑎᒌᒃᓱᑎᒃ ᑮᓇᐅᔭᕐᑖᑎᑕᐅᒋᐊᓪᓚᖁᓪᓗᒋᑦ ᐃᓅᒐᓱᐊᕐᓂᐅᑉ ᐊᑭᑐᔫᓂᖓᓄᑦ 
ᐅᖁᒣᑦᓴᐅᕈᑕᐅᖃᑦᑕᑐᓄᑦ ᐃᑲᔪᕐᓯᐅᑕᐅᖃᑦᑕᑐᓄᑦ. ᑖᒃᑯᐊ ᑯᐯᒃ ᑲᕙᒪᒃᑯᑦ ᐃᑲᔪᕈᑎᖃᖃᑦᑕᒪᑕ 
5-ᒥᓕᐊᓂᒃ ᐊᕐᕌᒍᑕᒫᑦ ᓄᓇᓕᓕᒫᓄᑦ ᐃᑲᔪᕐᓯᐅᑕᐅᑦᓱᑎᒃ ᑖᒃᑯᐊ ᖄᖓᒍᒋᐊᓪᓚᒃ 
ᐃᓚᒋᐊᕐᑕᐅᓚᖓᓗᑎᒃ ᐊᖏᕈᑕᐅᓚᐅᕐᐳᑦ, ᑲᕙᒪᒃᑯᑦ ᐊᖏᓚᐅᕐᖁᑦ ᑮᓇᐅᔭᓂᒃ ᐃᓚᒋᐊᕐᓯᒍᒪᑦᓱᑎᒃ 
5-ᒥᓕᐊᒋᐊᓪᓚᓂᒃ ᑖᒃᑯᓇᓂ ᐊᕐᕌᒍᓂ 2014–2015-ᒧᑦ, $6-ᒥᓕᐊᓂᒃ 2015–2016-ᒧᑦ ᐊᒻᒪᓗ 
7-ᒥᓕᐊᓂᒃ 2016–2017-ᒧᑦ. ᑖᒃᑯᐊ ᐊᖏᖃᑎᒌᒍᑕᐅᓯᒪᔪᑦ ᑌᒣᒻᒪᑦ ᐃᓚᒋᐊᕐᑕᐅᓯᒪᓂᖏᑦ 
ᐃᓚᐅᑎᓪᓗᒋᑦ ᐃᒣᓪᓗᐊᓕᕐᐳᑦ $33-ᒥᓕᐊᖑᓕᕐᐳᑦ ᐊᑐᕐᑕᐅᕙᑦᑐᓄᑦ ᐊᑭᑭᓕᒋᐊᕐᓯᒍᑎᑦᓭᑦ. 

ᑖᒃᑯᐊ KRG-ᑯᑦ, ᒪᑭᕝᕕᒃᑯᑦ ᑯᐯᒃᑯᓪᓗ ᐊᖏᖃᑎᒌᓚᐅᕆᕗᑦ ᐋᖅᑭᒋᐊᕐᓯᔪᒪᑦᓱᑎᒃ 
ᓄᓇᓕᓕᒫᓂ ᐃᓅᒐᓱᐊᕐᓂᐅᑉ ᐊᑭᑐᔫᓂᖓᓄᑦ ᐃᑲᔪᕐᓯᒋᐊᕈᑕᐅᕙᑦᑐᓄᑦ ᓄᐊᑦᓯᒋᐊᓪᓚᒍᒪᑦᓱᑎᒃ 
ᖃᐅᔨᒐᓱᐊᕐᑕᐅᑦᓯᐊᕐᓗᑎᒃ ᐊᒡᒍᑐᕐᑕᐅᑦᓯᐊᕐᓗᑎᓪᓗ ᐃᓄᐃᑦ ᐃᓅᒐᓱᐊᕈᑎᒋᕙᒃᑕᖏᑦ 
ᕿᒥᕐᕈᔭᐅᑦᓯᐊᕐᓗᑎᒃ. ᐊᕐᕌᒎᓐᓄᑦ ᒪᕐᕉᓄᑦ ᖃᐅᔨᒐᓱᐊᕆᐊᓪᓚᖁᔭᐅᓚᐅᕐᐳᖅ ᑖᓐᓇ (Gérard 
Duhaime) ᒋᕌᑦ ᑐᙯᒻ, ᑲᓇᑕᒥ ᖃᐅᔨᒐᓱᐊᕐᑐᓄᑦ ᑐᑭᒧᐊᑦᑎᑦᓯᔨᒋᔭᐅᔪᖅ ᓄᓇᖃᖄᓯᒪᔪᑦ 
ᖃᓄᐃᓕᖓᓂᖏᓐᓄᑦ ᐃᓕᓐᓂᐊᕕᑦᔪᐊᒥ ᓚᕙᐅᓪᒥ. ᑕᒪᓐᓇ ᖃᐅᔨᒐᓱᐊᕐᑕᐅᔪᖅ ᐱᔭᕇᕐᑕᐅᑉᐸᑦ 
ᐊᑐᕐᑕᐅᓕᓛᕐᑎᓪᓗᒍ ᓱᕐᖁᐃᓐᓇᑦᓯᐊᑐᒥᒃ ᐊᑑᑎᖃᓪᓚᕆᑦᑐᒥᓪᓗ ᓯᕗᓂᕐᒧᑦ ᐊᑯᓂᐅᔪᒧᑦ 
ᑐᕌᖓᔪᒥᒃ ᐋᖅᑭᒋᐊᕈᑕᐅᔪᓐᓇᓛᕈᓇᐅᔪᖅ.

ᒫᓐᓇᐅᑎᓪᓗᒍ ᐃᓚᒋᐊᕐᑕᐅᓯᒪᓕᕐᑎᓪᓗᒋᑦ, ᑮᓇᐅᔭᖁᑕᐅᔪᑦ ᐋᖅᑭᓱᕐᑕᐅᕙᓪᓕᐊᓕᕐᐳᑦ, ᑖᒃᑯᐊ 
KRG-ᑯᑦ ᒪᑭᕝᕕᒃᑯᓪᓗ ᒫᓐᓇᐅᑎᓪᓗᒍ ᓄᓇᓕᓕᒫᓄᑦ ᐊᑐᕐᑕᐅᕙᑦᑐᓂᒃ ᐱᕙᓪᓕᐊᕆᐊᕐᓯᒐᓱᐊᓕᕐᖁᑦ, 
ᒪᑯᓄᖓ ᓂᕿᓄᑦ ᐱᓇᓱᐊᕐᓂᐅᔪᓄᑦ ᐅᖅᓱᐊᓗᒻᒧᓪᓗ ᐊᑭᑭᓕᒋᐊᕐᓯᓂᕐᒧᑦ ᐱᓇᓱᐊᕐᓂᐅᔪᓄᑦ. 
ᓄᑖᒥᒃ ᐋᖅᑭᒋᐊᕈᑎᐅᒐᔭᕐᑐᒥᒃ ᖃᓄᐃᖏᑦᓯᐊᕐᓂᒧᑦ ᐃᓅᓯᕐᒧᑦ ᑐᖕᖓᕕᖃᕐᑎᓪᓗᒍ ᐃᓄᐃᑦ 
ᐱᐅᓯᖏᑦ ᒪᓕᓪᓗᒋᑦ ᑕᒪᓐᓇ ᐃᓱᒪᒋᓗᒍ ᐊᑐᓕᕐᑎᑕᐅᒐᓱᓛᕐᑐᖅ ᐊᕐᕌᒍᓂ ᑎᑭᑉᐸᓪᓕᐊᔪᓂ.

KRG-ᑯᑦ ᐊᐅᓚᑦᓯᓯᒪᕗᑦ ᐊᑐᕐᑕᐅᓕᕐᑎᑦᓯᒐᓱᐊᕐᓱᑎᒃ ᓄᓇᓕᓕᒫᓄᑦ ᐃᓅᒐᓱᐊᕐᓂᐅᑉ 
ᐊᑭᑐᔫᓂᖓᓄᑦ ᐃᑲᔪᕋᓱᐊᕐᓱᑎᒃ ᐊᕐᕌᒍᒥᑦ ᐱᒋᐊᕐᓱᑎᒃ 2007-ᒥᑦ, ᐱᓇᓱᐊᕐᓂᐅᔪᒥᒃ 
ᑮᓇᐅᔭᕐᑐᕈᑕᐅᔪᓄᑦ ᐊᑐᕐᑕᐅᑎᑦᓯᒐᓱᐊᕐᓱᑎᒃ ᑕᒪᓐᓇ ᑲᔪᓯᓚᖓᔪᖅ. ᑮᓇᐅᔭᖃᕐᓂᓕᒫᑦᑎᓐᓂ.

KRG-ᑯᑦ ᐊᖓᔪᖅᑳᖓ ᒫᑭ ᐃᒪᕐᓚᒃ ᐊᒻᒪ ᒪᑭᕝᕕᒃᑯᑦ ᐊᖓᔪᖅᑳᖓᑦ ᔫᐱ ᑕᕐᕿᐊᐱᒃ ᐊᑎᓕᐅᕐᑑᒃ 
ᑮᓇᐅᔭᕐᑖᕆᔭᐅᒋᐊᓪᓚᓚᖓᔪᓄᑦ ᐊᖏᖃᑎᒌᒍᑎᐅᔪᒧᑦ ᓄᓇᕕᒻᒧᑦ ᑎᓯᐱᕆᐅᑎᓪᓗᒍ. ᑯᐯᒃ ᓯᕗᓕᕐᑎᖓ ᐸᐅᓖᓐ 
ᒫᕈᐊ Pauline Marois (ᕿᑎᖓᓃᑦᑐᖅ).

ᐃᓅᒐᓱᐊᕐᓂᐅᑉ ᐊᑭᑐᔫᓂᖓᓄᑦ ᐱᓇᓱᐊᕐᑕᐅᓯᒪᔪᑦ
•  ᓄᓇᕕᒻᒥ ᑎᒥᐅᔪᑦ ᐅᖃᖃᑎᖃᖃᑦᑕᓯᒪᒻᒪᑕ ᑯᐯᒃᑯᓐᓄᑦ 
ᐃᓅᒐᓱᐊᕐᓂᐅᑉ ᐊᑭᑐᔪᐊᓘᓂᖓᓂᒃ ᑕᒫᓂ ᓄᓇᑦᑎᓐᓂ 
ᐊᑯᓂᐅᓕᕐᑐᖅ ᐊᕐᕌᒍᓂᒃ ᐊᕙᑎᑦ ᐅᖓᑖᓄᑦ.

•  ᓯᕗᓪᓕᐹᒥᒃ ᑖᒃᓰᔭᖃᑦᑕᑐᑦ ᐃᑲᔪᕐᓯᔭᐅᒋᐊᓪᓚᒍᑎᖏᑦ ᐃᓄᓐᓄᑦ 
ᐊᑐᓂᑦ ᑕᕐᕋᒥ ᓄᓇᓕᓐᓄᑦ ᐱᒋᐊᕐᑎᑕᐅᒋᐊᕐᖓᓯᒪᕗᖅ 1998-ᒥ.

•  ᓄᓇᓕᓕᒫᓂ ᐃᓅᒐᓱᐊᕐᓂᐅᑉ ᐊᑭᑐᓂᖓᓄᑦ ᐊᑭᑭᓕᒋᐊᕐᑕᐅᒍᑎᑦᓭᑦ 
ᐱᒋᐊᕐᑎᑕᐅᓯᒪᕗᑦ ᑮᓇᐅᔭᖃᕐᑎᑕᐅᓕᕐᓱᑎᒃ 2007-ᒥ.

•  ᑲᕙᒪᑐᖃᒃᑯᑦ ᐊᑯᓂᐊᓗᒃ ᑕᒪᑦᓱᒥᖓ ᕿᒥᕐᕈᓯᒪᕗᑦ, ᑯᐯᒃᑯᑦ 
ᓄᓇᓕᓕᒫᓪᓗ ᐃᑲᔪᕐᓯᐅᑎᑦᓴᓂᒃ ᒪᓕᒐᖃᓕᕐᓯᒪᕗᑦ ᐅᐃᒍᓐᓂᕐᒥ 
ᐊᑎᖃᕐᑐᒥ ᓄᓇᕕᒻᒥ ᐸᕐᓀᑕᐅᓯᒪᐅᑎᒥᒃ, ᓄᖅᑲᑎᑕᐅᓚᐅᔪᕗᖅ 
ᑯᐯᒃᑯᓐᓄᑦ 2010-ᒥ.

•  ᒫᓐᓇᐅᑎᓪᓗᒍ ᐱᓇᓱᐊᕐᓂᐅᔪᖅ ᐅᖃᖃᑎᒌᒍᑕᐅᓯᒪᕗᖅ, 
ᑮᓇᐅᔭᖃᕐᑎᑕᐅᒋᐊᓪᓚᒋᐊᖃᕐᓂᖓ ᑲᑎᒪᓂᕐᒥ 
ᐅᖃᐅᓯᐅᓯᓚᐅᔪᕗᖅ ᑯᐯᒃᑯᑦ ᓄᓇᕕᒻᒥᐅᓪᓗ ᓂᕈᐊᕐᑕᐅᓯᒪᔪᑦ 
ᐊᖓᔪᖅᑲᐅᑏᑦ ᑲᑎᒪᓂᖃᕐᑎᓪᓗᒋᑦ ᓄᓇᖃᖅᑳᓯᒪᔪᑦ 
ᐅᓪᓗᖓᓂ ᔫᓂ 2013-ᒥ.

ᑲᕙᒪᒃᑯᓐᓄᑦ ᑖᒃᓰᔭᕐᓂᐅᑉ ᐃᓱᐊᕐᓯᒋᐊᕐᑕᐅᓂᖓ 
ᓄᓇᕕᒻᒥ ᓄᓇᓯᒪᔪᓕᒫᓄᑦ
ᑯᐯᒃᑯᑦ ᐅᖃᐅᓯᖃᓚᐅᕆᕗᑦ ᑎᓯᐱᕆ 9-ᖑᑎᓪᓗᒍ ᑲᕙᒪᒃᑯᓐᓄᑦ 
ᑖᒃᓰᔭᕐᓂᐅᕙᑦᑐᖅ ᒪᕐᕈᕕᓪᓗᐊᑐᒥᒃ ᐃᑭᓕᒋᐊᕐᑕᐅᓚᖓᓕᕐᑎᓪᓗᒍ 
ᐃᓄᑐᐊᓄᑦ ᐊᑐᕐᑕᐅᕙᑦᑐᖅ ᓄᓇᕕᒻᒥ. ᐊᕐᕌᒍᓕᒫᒧᑦ 
ᑐᕌᖓᔪᖅ ᐃᓄᒻᒪᕆᒻᒧᑦ ᐊᑐᕐᑕᐅᒍᓐᓇᑐᖅ ᐳᖅᑐᓯᒋᐊᕐᑕᐅᑦᓱᓂ 
$1620-ᒧᑦ ᐱᒋᐊᕐᓱᓂ ᔮᓐᓄᐊᕆ 1, 2014, ᐊᕐᕌᒍᑕᒫᑦ 
ᑐᕌᒐᕆᔭᐅᓚᖓᓕᕐᓱᓂ ᐃᓄᑐᐊᒧᑦ. ᐊᕐᕌᒍᑕᒫᓪᓗ 
ᐱᒋᐊᕐᕕᐅᖃᑦᑕᕋᔭᕐᑐᖅ ᐱᐊᕋᕆᔭᐅᔪᓄᑦ ᐱᔪᓐᓇᑎᑕᐅᔪᓄᑦ, 
ᑐᕌᒐᖃᓕᕐᓗᓂ, ᐋᖅᑭᒋᐊᕐᑕᐅᓯᒪᒐᔭᕐᒥᔪᖅ ᐅᓪᓗᒥ ᐊᑐᕐᑕᐅᔪᖅ 
ᒪᓕᓪᓗᒍ.

ᓇᐅᓕᒫᓄᑦ ᑖᒃᓯᑎᒍᑦ ᐅᑎᖅᑎᑦᓯᕕᐅᓂᖅ 
ᐊᑭᓕᕐᑕᐅᖃᑦᑕᓚᖓᓕᕐᑎᓪᓗᒍ ᑐᕃᓐᓇᑐᒃᑯᑦ ᑮᓇᐅᔭᒃᑯᕕᖏᓐᓄᑦ 
ᓄᓇᓯᒪᔪᓕᒫᓄᑦ ᐊᕐᕌᒍᑕᒫᑦ ᑮᓇᐅᔭᓕᐅᕐᑕᕕᓂᕐᒥᓐᓂᒃ 
ᐊᓪᓚᒍᑎᖃᕐᐸᑦᑐᓄᑦ ᐅᑎᕐᕕᐅᔪᑦᓴᐅᓚᖓᑎᓪᓗᒋᑦ, ᐊᓪᓛᑦ 
ᑖᒃᓯᓂᒃ ᐊᑭᓖᒋᐊᖃᖏᑦᑑᒐᓗᐊᓄᑦ. ᑕᒪᓐᓇ ᐊᑭᓕᕐᑐᕆᐊᓕᓐᓄᑦ 
ᑐᕌᒐᕆᔭᐅᓚᖓᓕᕐᑎᓪᓗᒍ ᓯᕗᓂᕆᔭᐅᓕᕐᑐᖅ ᐃᓪᓗᒥᐅᖃᑎᒌᓄᑦ 
ᐱᕙᓪᓕᖁᑎᑦᓴᒻᒪᕆᐅᓕᕐᑯᖅ. ᑯᐯᒃᑯᑦ ᒥᑦᓴᐅᓵᖕᖑᐊᓯᒪᒻᒪᑕ, 
ᑕᒫᓂ ᓄᓇᓯᒪᔪᓕᒫᓂᒃ 3500-ᓂᒃ ᐃᓪᓗᒥᐅᖃᑎᒌᑦᑕᖃᕐᓂᖓᓂᒃ, 
72%-ᖏᑦ ᐱᒍᓐᓇᓚᖓᓕᕐᑎᓪᓗᒋᑦ ᐃᑲᔪᕐᓯᔭᐅᒍᑎᓕᒫᓂᒃ 
ᑕᕐᕋᒥ ᓄᓇᖃᕐᑐᓄᑦ ᐃᓄᓕᒫᓄᑦ ᑖᒃᓰᔭᓲᓄᑦ ᐅᑎᕐᕕᐅᓲᓄᑦ.

ᐅᐱᕐᖓᓵᑕᒫᑦ, ᒪᑭᕝᕕᒃᑯᑦ ᑖᒃᓯᓐᓂᐅᑎᓄᑦ ᐅᑎᕐᕕᐅᒍᑎᑦᓴᓄᑦ 
ᐊᓪᓚᑕᐅᑎᑦᓯᓲᖑᒻᒪᑕ ᓄᓇᓕᓐᓄᑦ ᐃᑲᔪᕈᑎᒋᒐᓱᐊᕐᓱᒋᑦ 
ᐊᓪᓚᓯᒪᐅᑎᓕᐅᕆᑦᓱᑎᒃ ᐊᕐᕌᒍᑕᒫᕐᓯᐅᑎᓂᒃ ᑖᒃᓰᔭᕐᓂᒧᑦ ᐅᑎᕐᕕᐅᒍᑎᑦᓴᓄᑦ. 
ᐱᓇᓱᐊᕐᓂᐅᔪᓄᑦ ᐱᓇᓱᑦᑏᑦ (ᑕᒫᓂ ᐊᑦᔩᑦ ᑕᑯᑦᓴᐅᔪᑦ).

KRG-ᑯᑦ ᑲᑎᒪᔨᖏᑦ ᑲᑎᒪᑎᓪᓗᒋᑦ ᓄᕕᐱᕆᒥ ᐱᓪᓚᕆᐅᓂᕐᐸᐅᓚᐅᕐᑐᑦ

ᖃᒥᑎᕆᔩᑦ (ᐃᑯᐊᓪᓚᑐᓕᕆᔩᑦ) 
ᐱᒋᐅᕐᓴᓂᖏᑦ

ᐊᖅᐲᑦ, ᑯᐊᓐᓃᓪᓗ ᐊᓯᖏᓪᓗ ᐱᕈᕐᑐᕕᓃᑦ
ᓄᓇᓕᓐᓂ ᐱᕈᕐᑐᓂᒃ ᖃᐅᔨᓴᕐᑏᑦ ᐊᒻᒪᓗ ᐱᕈᕐᓰᓂᕐᒧᑦ ᐱᓇᓱᐊᕐᓂᓖᑦ 
ᐃᑲᔪᕐᑐᑕᐅᓚᐅᕐᐳᑦ ᑎᒥᐅᔪᓄᑦ ᐊᒥᓱᓄᑦ, ᑖᒃᑯᐊ KRG-ᑯᑦ ᐃᓚᒋᔭᐅᑎᓪᓗᒋᑦ 
ᓄᓇᓕᓕᒫᑦ ᑲᑎᒪᔨᖏᑦ ᐊᒻᒪᓗ ᓄᓇᓕᓐᓂ ᐱᕙᓪᓕᐊᑎᑦᓯᒐᓱᐊᕐᓂᒧᑦ ᐱᑦᔪᑦᔨᕕᖓ. 
ᐃᓚᒋᔭᐅᓕᕐᑎᓪᓗᒋᑦ ᐊᖅᐲᑦ ᖃᐅᔨᒐᓱᐊᕐᑕᐅᓂᖏᑦ, ᑯᐊᓐᓃᓪᓗ ᐊᒻᒪᓗ ᐊᓯᖏᑦ 
ᐱᕈᕐᑐᕕᓃᑦ ᖁᐃᑦᓯᓐᓇᖏᑦᑐᑦ ᐊᒻᒪᓗ ᖁᐃᑦᓯᓐᓇᕐᑐᓖᑦ, ᑕᒪᓐᓇ ᐱᓇᓱᐊᕐᓂᐅᔪᖅ 
ᓯᕗᓂᖃᕋᓱᐊᕐᐳᖅ ᐃᑉᐱᒍᓱᓕᐅᒥᑎᑦᓯᒐᓱᐊᕐᓂᒥᒃ ᓂᕿᑦᓯᐊᓂᒃ ᓂᕆᖃᑦᑕᕆᐊᖃᕐᓂᒥᒃ, 
ᓄᓇᓕᓐᓂ ᐱᓇᓱᐊᕐᑎᑦᓯᓂᕐᒥᒃ ᐃᓅᓱᑦᑐᓂᒡᓗ ᐱᕕᑦᓴᖃᓕᕐᑎᑦᓯᒐᓱᐊᕐᓂᐅᑦᓱᓂ. KRG-ᑯᑦ 
ᑲᔪᓯᔪᒥᒃ ᐱᓇᓱᐊᖃᑕᐅᓪᓚᕆᑉᐳᑦ ᓄᓇᓕᓐᓂ ᓇᓗᓀᕐᓯᒐᓱᐊᕐᓱᑎᒃ ᐱᒋᐊᕐᑎᑕᐅᒍᓐᓇᑐᓂᒃ 
ᓯᕗᓂᖃᕋᓱᐊᕐᓱᑎᒃ ᐱᕙᓪᓕᐊᑎᑦᓯᓂᕐᒥᒃ ᓂᕿᑖᖃᑦᑕᕕᑦᓴᒥᒃ ᓄᓇᕕᒻᒥ.

ᓄᓇᓕᓐᓂ ᐱᐅᒃᑯᑎᑦᓴᓪᓚᕆᓐᓂᒃ 
ᐱᕙᓪᓕᐊᑎᑦᓯᓂᖅ

ᓄᓇᕕᒻᒥ ᓄᓇᓖᑦ ᓵᖕᖓᓯᒋᐊᖃᓲᖑᕗᑦ ᐱᔭᕐᓂᖏᑦᑐᓂᒃ ᐱᓇᓱᐊᒐᑦᓴᓂᒃ 
ᐱᕙᓪᓕᐊᑎᑕᐅᒋᐊᓕᓐᓂᒃ ᐊᐅᓚᑎᑕᐅᒋᐊᓕᓐᓂᓗ ᐱᐅᒃᑯᑎᑦᓴᓪᓚᕆᓐᓂᒃ 
ᑎᑭᕝᕕᐅᒍᓐᓇᖁᓪᓗᒋᑦ ᑲᕙᒫᐱᒃᑯᑦ ᐱᒍᑦᔨᒍᑎᒋᓚᖓᔭᖏᓐᓄᑦ, ᐱᓇᓱᐊᕐᓂᐅᔪᑦ 
ᐃᓘᓐᓇᑎᑦ ᐊᒥᓱᓂᒃ ᐊᖅᑯᓵᕐᓯᒋᐊᖃᓲᖑᒻᒪᑕ ᐊᓪᓗᑲᑦᑕᓂᐅᒋᐊᓕᓐᓂᒃ 
ᑭᖑᓕᕇᓂᒃ, ᐱᔪᓐᓇᓯᑎᑕᐅᒋᐊᖃᕐᓱᑎᒃ ᐊᒻᒪᓗ ᐊᓯᖏᑎᒍᑦ ᐱᓯᒪᒋᐊᓕᖏᑦᑎᒍᑦ. 
ᐅᖃᐅᓯᕆᔭᐅᓚᐅᔪᕗᖅ KRG-ᑯᑦ ᓄᓇᓕᓐᓂ ᓇᐅᓕᒫᓂᒃ ᐱᒍᔨᓂᐅᑉ ᐱᑦᔪᑦᔨᕕᖏᓐᓄᑦ 
ᓇᓗᓀᕐᓯᕕᐅᑦᓯᐊᓱᑎᒃ ᑐᖓᓕᐊᕇᑉᐸᓪᓕᐊᔪᓂᒃ ᕿᒥᕐᕈᑎᑕᐅᑦᓱᑎᒃ ᖃᓄᐃᑦᑐᓂᒃ 
ᐱᐅᒃᑯᑎᑦᓴᓪᓚᕆᓐᓂᒃ ᐱᔪᓐᓇᒪᖔᑕ ᖃᓄᕐᓗ ᓴᓇᔭᐅᒋᐊᖃᕋᔭᕐᓂᖏᓐᓂᒃ ᐊᒻᒪᓗ 
ᑕᒪᒃᑯᐊ ᐱᐅᓕᓂᐊᒉᑦ ᖃᓄᖅ ᓂᐅᕕᕐᑕᐅᕙᓪᓕᐊᔪᓐᓇᒪᖔᑕ.

ᓯᑕᒪᐅᓕᖓᔪᓂᒃ ᐊᑐᓂᑦ ᐱᔭᕆᐊᖃᓗᐊᖕᖑᐊᕋᔭᕐᑐᓂᒃ ᓇᓗᓀᕐᓯᕕᐅᓚᐅᔪᕗᑦ 
ᐃᓱᐃᓗᑕᐅᒐᔭᕐᑐᓪᓗ ᓱᓇᓪᓚᕆᐅᒐᔭᕐᒪᖔᑕ ᑕᒪᒃᑯᐊ ᐊᑐᓂᑦ ᐊᑐᕐᑕᐅᒋᐊᓖᑦ 
ᕿᒥᕐᕈᔭᐅᓚᐅᔪᕗᑦ ᐃᓚᖃᕐᓱᑎᒃ KRG-ᑯᑦ ᑲᑎᒪᔨᖏᓐᓂᒃ:
•  ᐱᓇᓱᐊᕐᓃᑦ ᐃᓱᒪᒋᔭᐅᒋᐊᖃᕋᔭᕐᑐᑦ (ᓯᕗᓂᓕᐅᑦᓯᒪᓗᑎᒃ, ᓇᓪᓕᐅᓐᓂᖏᑦᑕ 
ᐊᑑᑎᔭᐅᒐᔭᕐᓂᖏᑦ, ᑐᕌᒐᓕᐅᕐᓯᒪᓗᑎᒃ, ᐊᑭᓕᕐᑐᑕᐅᕙᓪᓕᐊᓚᖓᓗᑎᓪᓗ); 

•  ᐸᕐᓀᓯᒪᓗᑎᒃ ᓇᓗᓀᕐᓯᓯᒪᑦᓯᐊᓗᑎᓪᓗ (ᐱᓇᓱᖃᑎᖃᕐᓗᑎᒃ ᐊᓪᓚᐅᔭᕐᑎᓂᒃ, 
ᓴᓇᔨᓪᓚᕆᓐᓂᒃ ᐊᓯᖏᓐᓂᓗ ᐱᔪᓐᓇᓪᓚᕆᑦᑐᓂᒃ, ᖃᑦᓯᕌᕋᔭᕐᓂᖏᑦ 
ᒥᑦᓴᐅᓵᕐᓯᒪᓗᒋᑦ, ᐊᑦᑕᑐᕋᔭᕐᑐᓂᒃ ᐅᖃᖃᑎᖃᕐᓗᑎᒃ, ᓄᓇᒧᑦ ᐊᕙᑎᒥᐅᑕᖏᓐᓄᓪᓗ 
ᐱᔪᓐᓇᓯᑎᑕᐅᓯᒪᓗᑎᒃ, ᑕᑯᑦᓴᐅᓂᖓ ᓇᓗᓀᕐᑕᐅᓯᒪᓗᓂ ᐱᓇᓱᐊᕐᓂᒃᑯᑦ);

•  ᓴᓇᔭᐅᓂᖓ (ᑕᑯᑦᓴᐅᓂᖓ ᐸᕐᓀᕈᑕᐅᓯᒪᓗᓂ, ᐱᐅᒃᑯᑎᑦᓴᖏᑦᑕ ᓂᐅᕕᕐᑕᐅᓂᖏᑦ, 
ᐃᓪᓘᑉ ᓴᓇᔭᐅᓂᖓ); ᐊᒻᒪᓗ

• ᖃᐅᔨᒋᐊᕐᑕᐅᒋᐊᓪᓚᖃᑦᑕᓗᓂ ᑭᖑᓕᕇᑦᑎᑐᓂᒃ.

ᑎᓕᔭᐅᒍᑎᒋᓯᒪᓪᓚᕆᑦᑕᖏᑦ KRG-ᑯᑦ ᓇᐅᓕᒫᓄᑦ ᐱᒍᑦᔨᓂᐅᑉ ᐱᑦᔪᑦᔨᕕᖓᑕ 
ᐃᑲᔪᕈᓐᓇᖁᓪᓗᒋᑦ ᓄᓇᓕᓐᓂᒃ ᐊᑦᑕᓀᑦᑐᑎᒍᑦ ᐱᐅᒃᑯᑎᑦᓴᓪᓚᕆᓐᓂᒃ 
ᐱᔪᓐᓇᖁᓪᓗᒋᑦ ᐊᒻᒪᓗ ᐱᐅᓕᓂᐊᒐᕐᑕᖏᑦ ᐱᔭᕆᐊᖃᕐᐸᑕ ᐱᕙᓪᓕᐊᔭᐅᓂᖓᓄᑦ 
ᐱᔭᕆᔭᐅᓯᒪᑦᓯᐊᕈᓐᓇᖁᓪᓗᒋᑦ ᐊᓯᓕᒫᖏᓪᓗ ᑕᒪᑦᓱᒧᖓ ᑲᒪᒋᔭᐅᒋᐊᓖᑦ 
ᐱᔭᐅᓯᒪᑦᓯᐊᖁᓪᓗᒋᑦ.

ᐃᓚᖏᑦ ᐱᔪᓐᓇᐅᑎᑖᓚᐅᕐᑐᑦ ᖃᒥᑎᕆᔨᐅᓂᕐᒥᒃ ᓯᕗᓪᓕᐹᓯᐅᑎᒥᒃ 1 ᐱᒋᐅᕐᓴᓂᕐᒥ ᐱᓇᓱᐊᕐᓂᖃᕐᑎᓪᓗᒋᑦ 
ᐱᔪᕆᑦᓱᑎᒃ ᑕᑯᑦᓴᐅᑎᑦᓯᔪᑦ ᐱᔪᓐᓇᐅᑎᑖᕆᓯᒪᔭᒥᓐᓂᒃ.

ᐃᓕᓴᕐᑏᑦ ᐃᓄᒻᒪᕇᓪᓗ ᑕᓯᐅᔭᕐᒥᐅᑦ ᑲᖏᕐᓱᐊᓗᑦᔪᐊᒥᐅᓪᓗ ᐱᓇᓱᐊᖃᑕᐅᔪᑦ ᖃᐅᔨᒐᓱᐊᕐᑎᓪᓗᒋᑦ 
ᓄᕐᙯᓐᓇᑌᓕᑎᑦᓯᓂᕐᒥᓗ ᐱᓇᓱᐊᕐᓂᖃᕐᑎᓪᓗᒋᑦ ᐅᑭᐅᑦᓵᖑᓚᐅᕐᑐᒥ.

ᓄᑖᒥᒃ ᐊᕐᕌᒎᓐᓄᑦ ᒪᕐᕉᓄᑦ ᐊᖏᖃᑎᒌᒍᑎᖃᓚᐅᕆᕗᑦ ᐊᑎᓕᐅᕐᓱᑎᒃ 
ᐅᑭᐊᑦᓵᖑᓚᐅᕐᑐᖅ ᐅᑯᓂᖓ Ministère de l’Emploi et de la Solidarité 
sociale (ᐱᓇᓱᑦᑐᓕᕆᔨᓄᑦ ᐃᓄᐃᓪᓗ ᐃᒻᒥᒎᕈᓐᓇᐅᑎᓕᕆᔨᖏᓐᓄᑦ). ᑮᓇᐅᔭᓂᒃ 
$3.8-ᒥᓕᐊᓂᒃ ᑐᕌᕐᑎᑕᐅᓚᖓᑎᓪᓗᒋᑦ ᐱᒋᐅᕐᓴᑎᑦᓯᓂᕐᒧᑦ ᐅᔭᕋᓐᓂᐊᕐᓂᕐᒧᑦ. 
ᑲᕙᒪᑐᖃᒃᑯᑦ ᑯᐯᒃᑯᓪᓗ ᑲᕙᒪᒃᑯᖏᑦ ᑮᓇᐅᔭᖃᕐᑎᑦᓯᓂᐊᕐᓗᑎᒃ ᐊᖏᕈᑎᖃᕐᓯᒪᓕᕐᐳᑦ 
ᐱᒋᐅᕐᓴᑎᑦᓯᓂᕐᒧᑦ ᐅᔭᕋᓐᓂᐊᕐᓂᕐᒧᑦ ᑐᕌᖓᔪᓂᒃ ᐃᒣᓪᓗᐊᑐᓂᒃ $8.8-ᒥᓕᐊᓂᒃ 
ᐊᕐᕌᒍᒧᑦ 2015 ᓄᖑᓐᓂᖓᓄᑦ ᑎᑭᓪᓗᒋᑦ.

ᐅᔭᕋᓐᓂᐊᕐᓂᒧᑦ ᐱᒋᐅᕐᓴᓂᐅᑉ 
ᑮᓇᐅᔭᖁᑎᑖᕐᑎᑕᐅᓂᖓ

ᓄᕕᐱᕆ, 21-ᒥ ᐃᓱᒣᓐᓇᕐᕆᑦᓱᑎᒃ ᖃᒥᑎᕆᔨᐅᔪᑦ ᓄᓇᓕᓐᓂᑦ ᐊᑦᔨᒌᖏᑦᑐᓂᑦ 
ᐱᓯᒪᔪᑦ ᐱᒋᐅᕐᓴᖃᑕᐅᓚᐅᔪᕗᑦ ᖃᐅᔨᓴᕐᑕᐅᓂᖃᕐᓱᑎᓪᓗ ᑲᖏᕐᓱᔪᐊᒥ ᐊᒻᒪ ᑰᑦᔪᐊᒥ. 
ᐱᒋᐅᕐᓴᓂᖅ ᑐᕌᒐᖃᓚᐅᔪᕗᖅ ᐱᔭᕆᐊᑭᑦᑑᖏᑦᑐᓂᒃ ᖃᓄᖅ ᐱᓇᓱᐊᕆᐊᖃᕋᔭᕐᒪᖔᑕ. 
ᑕᒪᓐᓇ ᑭᖑᓪᓕᐸᐅᑎᓪᓗᒍ ᖃᒥᑎᕆᔨᓄᑦ ᐱᔪᓐᓇᓯᔭᐅᒋᐊᖃᓲᖑᒻᒪᑦ ᖃᒥᑎᕆᔨᐅᑉ 
ᓯᕗᓪᓕᐹᒥᒃ ᐱᔪᓐᓇᐅᑎᑖᕈᑎᑦᓴᖓᓄᑦ 1-ᒥᒃ ᐱᔪᓐᓇᐅᑎᑖᕐᓂᒧᑦ. ᖃᒥᑎᕆᔨ 
1-ᒥᒃ ᐱᓇᓱᐊᕐᓂᒦᑦᑐᖅ ᐊᑦᔨᒌᖏᑦᑐᓂᒃ ᖁᓕᓪᓗ ᒪᕐᕈᓪᓗᓂᒃ ᐊᓂᒍᐃᓯᒪᒋᐊᖃᕐᒪᑦ 
ᓇᔪᕐᑕᐅᓲᓂᒃ ᐊᒻᒪᓗ ᑫᕙᓪᓚᒍᓯᕐᓂᒃ 295-ᓂᒃ ᐱᒋᐅᕐᓴᓯᒪᒋᐊᖃᕐᓱᓂ, ᐊᓪᓚᓯᒪᔪᑎᒍᓪᓗ 
ᐱᒋᐅᕐᓴᓯᒪᒋᐊᖃᕐᓱᓂ, ᐊᒻᒪᓗ ᓇᓂᑐᐃᓐᓇᖅ ᐅᒃᑯᐃᖕᖔᑐᒥ ᐆᒃᑐᕋᕐᑕᐅᒋᐊᖃᕐᓱᑎᒃ 
ᐊᒻᒪᓗ ᖃᐅᔨᓴᕐᑕᐅᒋᐊᖃᕐᓱᑎᒃ.

ᓄᑖᖅ ᐃᕕᕐᑎᕕᒃ ᐊᓪᓚᕕᒃ ᐃᓄᒃᔪᐊᒦᑦᑐᖅ
ᑕᒡᒐᓂ ᐃᕕᕐᑎᕕᒻᒥ ᖃᐅᔨᒪᔭᐅᒋᐊᓖᑦ ᐊᒻᒪᓗ ᐱᓇᓱᒐᕐᑖᕐᓂᒧᑦ ᐱᒋᐅᕐᓴᓂᐅᑦᓱᓂ 
ᐊᓪᓚᕕᒃ ᐅᒃᑯᐃᑕᐅᓚᐅᕐᑐᖅ KRG-ᑯᓐᓄᑦ ᐃᓄᒃᔪᐊᒥ ᐆᒃᑑᑉᐱᕆᐅᑎᓪᓗᒍ 
ᑮᓇᐅᔭᖃᕐᑎᑕᐅᓪᓗᑎᒃ ᐱᓇᓱᒃᑐᓕᕆᔨᓂᑦ ᐊᒻᒪ ᐃᓄᐃᑦ ᐱᕙᓪᓕᐊᑎᑕᐅᓂᖏᓐᓂᑦ 
ᑲᓇᑕᒥ. ᑕᒡᒐᓂ ᐱᓇᓱᐊᖃᑕᐅᔪᑦ ᐃᑲᔪᕐᑕᐅᖃᑦᑕᐳᑦ ᑕᑯᓐᓇᖁᔭᐅᑦᓱᑎᒃ ᐱᓇᓱᓪᓚᕆᓐᓂᒥᒃ 
ᖃᐅᔨᖁᓪᓗᒋᑦ. ᐃᕕᕐᑎᕕᒃ ᐊᓪᓚᕕᒃ ᒪᓐᑐᔨᐊᓪᓚᒦᑦᑐᖅ ᐊᐅᓚᓂᖃᕐᓯᒪᓕᕐᒪᑦ 
ᐱᔭᑦᓴᖃᓪᓚᕆᖃᑦᑕᓱᓂ ᐅᒃᑯᐃᓚᐅᕐᓂᖓᓂᑦ ᐱᒋᐊᕐᓱᓂ 2010-ᒥᓂᑦ.

KRG-ᑯᑦ ᑲᑎᒪᔨᖏᑦ
ᐁᓐᓇᓕ ᐊᓓᑯ ᐊᑯᓕᕕᒻᒥᐅᖅ ᑎᒃᑯᐊᑕᐅᓚᐅᔪᕗᖅ ᐃᒃᓯᕙᖃᑕᐅᖃᑦᑕᖁᓪᓗᒍ 
ᑲᑎᕕᒃ ᐊᕙᑎᖃᑦᓯᐊᕆᐊᖃᕐᓂᕐᒧᑦ ᑐᑭᑖᕐᑐᐃᔨᓄᑦ ᑲᑎᒪᔨᐅᖃᑕᐅᖁᓪᓗᒍ. 
ᑭᖑᓪᓕᒥᒃ KRG-ᑯᑦ ᑲᑎᒪᔨᖏᑦ ᑲᑎᒪᓛᓕᕐᒥᔪᑦ ᕕᕈᐊᕆ 24-ᒥᑦ 27-ᒧᑦ 
ᑕᕐᕋᒥᐅᒃᑯᑎᒍᓪᓗ ᓈᓚᐅᑎᒃᑯᑦ ᑐᓴᕐᓴᐅᓛᕐᓱᑎᒃ ᓄᓇᓕᓕᒫᓄᑦ.

KRG-ᑯᑦ ᑲᑎᒪᔨᖏᑦ ᑲᑎᒪᑎᓪᓗᒋᑦ ᓄᕕᐱᕆᒥ ᐱᓪᓚᕆᐅᓂᕐᐸᐅᓚᐅᕐᑐᑦ

ᐳᓚᕋᑦᑐᓕᕆᓂᕐᒧᑦ ᐱᑦᔪᑦᔨᕕᐅᑉ 
ᑮᓇᐅᔭᖁᑎᑖᕐᑎᑕᐅᓂᖓ

ᔮᓐᓄᐊᕆᒥ, KRG-ᑯᑦ ᐊᖏᖃᑎᒌᑦᓱᑎᒃ ᐊᑎᓕᐅᓚᐅᔪᕗᑦ ᑯᐯᒃ ᑲᕙᒪᒃᑯᓪᓗ 
ᐳᓚᕋᑦᑐᓕᕆᓂᐅᑉ ᐱᕙᓪᓕᐊᑎᑕᐅᓂᑦᓴᖓᓄᑦ. ᑮᓇᐅᔭᖃᕐᑎᑕᐅᓂᑦᓴᖓ 
ᐊᖏᕈᑕᐅᔭᕇᓚᐅᔪᒻᒪᑦ ᐅᖃᐅᓯᐅᑦᓱᓂᓗ ᓯᑎᐱᕆᐅᑎᓪᓗᒍ ᓯᕗᓕᕐᑎ ᐸᐅᓖᓐ ᒫᕈᐊ 
ᐳᓛᕆᐊᕐᓯᒪᑎᓪᓗᒍ ᓄᓇᕕᒻᒧᑦ.

ᐊᕐᕌᒍᓂᒃ ᐱᖓᓱᓂᒃ ᑎᑭᓚᖓᔪᓂ, ᑯᐯᒃᑯᑦ ᒥᓂᓯᑕᖓ ᐳᓚᕋᑦᑐᓕᕆᓂᕐᒧᑦ ᐊᒻᒪᓗ 
ᑮᓇᐅᔭᓕᕆᓂᕐᒧᑦ ᒥᓂᓯᑕᖓ ᐊᒻᒪᓗ ᑮᓇᐅᔭᑎᒍᑦ ᒪᑭᒪᒐᓱᐊᕐᓂᒧᑦ ᐁᑦᑐᐃᖃᑦᑕᓚᖓᕗᑦ 
$350,000-ᓂᒃ ᐊᕐᕌᒍᑕᒫᑦ ᒪᑯᓄᖓ:

•  ᓴᐳᒻᒥᓗᒍ ᐱᕙᓪᓕᐊᑎᑦᓯᓂᐅᔪᖅ ᐊᑐᕆᐊᓪᓚᒍᓐᓇᑐᓕᕆᓂᖅ ᓱᓇᑐᐃᓐᓇᓂᒃ ᑕᒫᓂ 
ᓄᓇᑦᑎᓐᓂ ᐳᓚᕋᑦᑐᓕᕆᓂᕐᒧᑦ ᐱᓇᓱᐊᕈᑕᐅᓚᖓᔪᒧᑦ;

•  ᓴᓂᕐᕙᑕᐅᓯᒪᓚᖓᔪᓂᒃ ᑮᓇᐅᔭᓂᒃ ᕿᑐᕐᖏᐅᑐᓕᐅᕐᓂᖅ ᑲᔪᓯᑎᒋᐊᓪᓚᓗᒍ 
ᓱᓇᑐᐃᓐᓇᑖᕐᑎᒋᐊᓪᓚᑎᓪᓗᒍᓗ ᐳᓚᕋᑦᑐᓕᕆᓂᕐᒧᑦ ᐊᑐᕐᑕᐅᓚᖓᔪᑦ;

•  ᐱᓪᓗᑯᒋᐊᓕᑦᑎᒍᑦ ᐊᑐᐃᓐᓇᖃᕐᑎᓪᓗᒋᑦ ᐱᔪᓐᓇᑦᓯᐊᕐᑐᓄᓪᓗ ᓴᐳᒻᒥᐅᑎᒋᓗᒋᑦ 
ᐳᓚᕋᑦᑐᓕᕆᓂᕐᒧᑦ ᐱᓇᓱᐊᖃᑎᒌᑦᑐᑦ, ᐱᓯᓇᓯᓖᑦ ᑮᓇᐅᔭᓕᐊᕋᓱᐊᕐᑏᑦ ᐊᒻᒪ ᑎᒥᐅᔪᑦ.

ᑕᒪᑦᓱᒪ ᑮᓇᐅᔭᖃᕐᑎᑕᐅᓂᖓᓄᑦ ᓄᓇᕕᒻᒥ ᐳᓚᕋᑦᑐᓕᕆᓂᖅ ᐱᕙᓪᓕᐊᑎᑕᐅᓚᖓᕗᖅ 
ᐱᔪᒥᓇᕐᓯᑎᑕᐅᓗᓂ ᐱᓇᓱᖃᑎᖃᕐᓗᓂ ᑯᐯᒃᑯᓐᓂᒃ, ᐃᓄᐃᓪᓗ ᐱᓪᓚᕆᐅᑎᑕᐅᓂᖏᓐᓂᒃ 
ᐃᓚᖃᕐᒥᑎᓪᓗᒍ ᐱᐅᓯᑐᖃᖏᓐᓂᓗ. KRG-ᑯᑦ ᐱᓇᓱᖃᑎᖃᑦᓯᐊᓗᑎᒃ ᓄᓇᕕᒻᒥ 
ᐳᓚᕋᑦᑐᓕᕆᔩᑦ ᑲᑐᑦᔨᑲᑎᒌᓐᓂᖏᓐᓂᒃ ᐳᓚᕋᑦᑐᓕᕆᓂᕐᒥᒃ ᐸᕐᓀᖃᑎᖃᓚᖓᕗᑦ 
ᐱᕙᓪᓕᐊᖃᑎᖃᕐᓗᑎᒡᓗ, ᐅᐸᒍᒥᓇᕐᓯᒍᑎᑦᓴᓂᓪᓗ ᐱᔪᒥᓇᕐᓴᐅᑎᓂᒃ ᓄᐃᑕᑎᑦᓯᓗᑎᒃ 
ᐱᔭᑦᓴᐅᓂᖏᓐᓂᒃ ᖃᑦᓯᕌᕐᓂᖏᓐᓂᓗ ᖃᐅᔨᒪᔭᐅᑎᑦᓯᓗᑎᒃ.

ᓄᓇᓕᓐᓂ ᐃᒐᓕᕐᒥᒃ (ᐃᒐᕕᒻᒥᒃ) ᐱᓇᓱᐊᕐᓂᖅ

ᑲᕙᒫᐲᑦ ᐊᒻᒪ ᓄᓇᒥᒃ ᑎᒍᒥᐊᕐᑎᒃᑯᑦ 
ᑯᐊᐳᕇᓴᖏᑦ

ᐱᔪᓐᓇᓂᕐᑖᕐᑎᑕᐅᓂᖅ ᓯᕗᕐᖐᒐᓱᐊᕐᓂᒃᑯᑦ 
ᐊᒻᒪ ᓴᕿᔪᒃᑯᑦ

ᑲᑎᕕᒃ ᓄᓇᓕᓐᓂ ᐱᕙᓪᓕᐊᑎᑦᓯᓂᕐᒧᑦ ᐊᓪᓚᕕᖓ ᐱᓇᓱᖃᑎᖃᕐᓱᑎᒃ 
ᒪᑭᕝᕕᒃᑯᓐᓂᒃ ᐊᒻᒪᓗ ᐱᓇᓱᓐᓂᒧᑦ ᐃᓅᓯᓕᕆᓂᕐᒧᓪᓗ ᐱᕙᓪᓕᐊᑎᑦᓯᔨᓂᒃ 
ᑲᓇᑕᒥ ᐊᑑᑎᓕᕐᑎᑦᓯᓚᐅᔪᕗᑦ ᐊᕐᕌᒍᓄᑦ ᐱᖓᓱᓄᑦ ᓄᓇᓕᓐᓂ ᐃᒐᓕᕐᒥᒃ 
(ᐃᒐᕕᒻᒥᒃ) ᐱᓇᓱᐊᕐᓂᒥᒃ. ᓴᑐᕐᕖᑦ ᐃᓄᐃᑦ ᐊᕐᓀᑦ ᑲᑐᑦᔨᖃᑎᒌᓐᓂᖏᑦ ᓄᓇᕕᒻᒥ 
ᑲᒪᒋᔭᖃᕐᒪᑕ ᐃᓂᓪᓚᑎᕆᓂᕐᒥᒃ ᓯᕗᓪᓕᐹᒥᒃ ᓄᓇᓕᓐᓂ ᐃᒐᓕᕐᒥᒃ (ᐃᒐᕕᒻᒥᒃ) 
ᐱᒋᐊᕐᑎᑦᓯᓚᐅᔪᕗᑦ ᐃᓄᒃᔪᐊᒥ. ᑕᒪᓐᓇᓗ ᐱᓇᓱᐊᕐᓂᐅᔪᖅ ᑲᔪᓯᑎᑕᐅᕙᓪᓕᐊᓚᖓᑦᓱᓂ 
ᐊᖏᓕᕙᓪᓕᐊᑎᑕᐅᓗᓂ ᑲᖏᕐᓱᐊᓗᑦᔪᐊᒥ ᐊᒻᒪ ᑰᑦᔪᐊᕌᐱᒻᒥ.

ᐱᖓᓱᑦ KRG-ᑯᑦ ᐱᑦᔪᑦᔨᕕᖏᑦ ᐊᒻᒪ ᓄᓇᕕᒻᒥ ᓄᓇᒥᒃ ᑎᒍᒥᐊᕐᑎᒃᑯᑦ ᑯᐊᐳᕇᓴᖏᑦᑕ 
ᑲᑐᑦᔨᖃᑎᒌᓐᓂᖏᑦ ᑲᑐᑦᔨᑦᓱᑎᒃ ᐱᒋᐊᕐᑎᑦᓯᓚᐅᔪᕗᑦ ᖃᐅᔨᒋᐊᕋᓱᐊᕐᓂᒧᑦ 
ᑲᑎᒪᓂᖃᕐᑎᑦᓯᓂᕐᒥᒃ ᓄᕕᐱᕆᐅᑎᓪᓗᒍ ᑕᕐᕋᒥ ᓄᓇᓖᑦ ᓯᕗᓕᕐᑎᖏᑦ ᐊᒻᒪ ᓄᓇᒥᒃ 
ᑎᒍᒥᐊᕐᑏᑦ ᑯᐊᐳᕇᓴᖏᑦᑕ ᐊᖓᔪᖅᑳᖏᑦ ᐱᒋᐊᕐᑎᑦᓯᒐᓱᐊᕐᓱᑎᒃ ᓄᓇᓕᓐᓂᒃ 
ᐱᓇᓱᐊᖃᑎᖃᑦᓯᐊᕐᓂᑦᓴᒥᒃ. ᑕᕐᕋᒥ ᓄᓇᓖᑦ ᐊᒻᒪ ᓄᓇᒥᒃ ᑎᒍᒥᐊᕐᑏᑦ ᑯᐊᐳᕇᓴᖏᑦ 
ᐱᔪᒪᔭᒥᓐᓂᒃ ᐊᑕᐅᓯᐅᓕᖓᑦᓯᐊᓚᐅᕐᐳᑦ ᓄᓇᐅᑉ ᐊᑐᕐᑕᐅᓂᖓᓄᑦ ᐱᑦᔪᑎᖃᕐᓱᑎᒃ, 
ᐱᕙᓪᓕᐊᑎᑕᐅᓂᖓᓄ, ᐊᖅᑯᑎᓄᑦ ᐊᖅᑯᑕᐅᕙᑦᑐᓄᓪᓗ, ᐃᓪᓗᓕᐅᕐᓂᓄᓪᓗ 
ᐃᓱᐃᓗᑕᐅᕙᑦᑐᓄᑦ, ᐱᐅᓯᑐᖃᒃᑯᓪᓗ ᐱᓇᓱᐊᕐᑕᐅᕙᑦᑐᓄᑦ ᐆᒪᔪᐃᓪᓗ 
ᓴᐳᒻᒥᔭᐅᓂᖏᓐᓄᑦ. ᑲᑎᒪᓂᕐᒥ ᐃᓱᒪᒋᔭᐅᓗᐊᖕᖑᐊᓚᐅᔪᒋᕗᖅ ᐊᑐᖅᑕᐅᒋᐊᓖᑦ 
ᑲᒪᒋᔭᐅᒋᐊᓖᓪᓗ ᑕᒪᒃᑯᑎᒎᓇᖅ ᐊᑦᔨᒌᖏᑦᑐᑎᒍᑦ ᐱᓇᓱᐊᕐᓂᐅᔪᓄᑦ, ᑕᒪᓐᓇᓗ 
ᐊᓕᐊᒋᔭᐅᒻᒪᕆᓚᐅᔪᕗᖅ ᑲᑎᒪᖃᑕᐅᔪᓕᒫᓄᑦ.

ᑖᒃᑯᐊ KRG-ᑯᑦ ᓱᓕ ᐱᓇᓱᖃᑕᐅᖏᓐᓇᖁᑦ ᐊᒥᓱᓄᑦ ᓯᕗᕐᖐᒐᓱᐊᕐᓂᒧᑦ 
ᐱᓇᓱᐊᕐᓂᐅᔪᓄᑦ. ᑲᑎᒪᓂᖅ ᐱᒋᐊᕐᑎᑕᐅᓚᐅᔪᔪᖅ ᓴᓪᓗᓂ ᐅᑭᐊᑦᓵᖑᓚᐅᕐᑐᖅ 
ᐃᓅᓯᓕᕆᓂᒃᑯᑦ ᐃᓱᐃᓗᑕᖃᕐᓂᒨᓕᖓᑦᓱᓂ ᐊᒻᒪᓗ ᐊᖓᔪᖅᑳᕆᔭᐅᔪᑦ ᐃᓅᓱᒃᑐᐃᓪᓗ 
ᐃᓚᒌᑦᓯᐊᕆᐊᖃᕐᓂᖏᓐᓄᑦ ᑲᑎᒪᔭᕐᑐᕕᐅᓚᐅᔪᕗᖅ KRG-ᑯᓐᓄᑦ ᐋᓐᓂᑕᐅᓯᒪᔪᓄᑦ 
ᓴᐳᒻᒥᔩᑦ ᐱᓇᓱᑦᑎᖏᑦ ᐊᒻᒪ ᓄᓇᓕᓐᓄᑦ ᐃᓚᓕᐅᑎᑦᓯᐊᕐᑎᑦᓯᒐᓱᐊᕐᓂᒧᑦ ᐃᑲᔪᕐᑏᑦ 
ᐳᓖᓰᑦ. ᐊᒻᒪ KRPF-ᑯᑦ ᑲᑎᕕᒃ ᐳᓖᓯᒃᑯᑦ ᓯᕗᕐᖐᒐᓱᐊᕐᓂᒧᑦ ᐱᓇᓱᑦᑎᖏᑦ ᐊᒻᒪ 
ᐳᓖᓰᑦ ᐱᓇᓱᐊᒻᒪᕆᖃᑕᐅᓚᐅᔪᕗᑦ ᐱᖃᑕᐅᑦᓯᐊᓱᑎᓪᓗ ᓄᓇᓕᓐᓂ ᐱᓇᓱᐊᕐᑎᑦᓯᓂᒃᑯᑦ 
ᓄᓇᓕᓕᒫᓂ ᐃᒃᐱᒋᔭᐅᓕᕐᑎᑦᓯᒐᓱᐊᕐᓱᑎᒃ ᐊᑦᔨᒌᖏᑦᑐᓂᒃ ᐃᓱᐃᓗᑕᐅᕙᑦᑐᓂᒃ ᐊᒻᒪ 
ᓇᔪᕐᑎᖃᑫᓐᓇᐸᑐᑦ ᐃᓚᖃᑦᓯᐊᕆᐊᖃᕐᓂᖏᓐᓂᒃ.

ᑖᒃᑯᐊ ᐱᓇᓱᐊᕐᓂᖏᑦ, ᓴᕿᔪᒃᑯᑦ ᐱᓇᓱᐊᕐᓂᐅᔪᑦ ᓯᕗᒧᒋᐊᓪᓚᒃ 
ᐊᓪᓗᕆᐊᕐᓂᖃᓚᐅᔪᒋᕗᑦ. ᐊᖏᖃᑎᒌᒍᑕᐅᓚᐅᔪᕗᖅ ᓄᕕᐱᕆᐅᑉ ᓄᖑᓐᓂᖓᓂ 
ᑲᒪᔨᐅᓂᐊᕐᑐᑦ ᐋᖅᑭᓯᒪᓂᕆᒋᐊᓕᖏᑦ ᑲᒪᒋᔭᖃᕆᐊᖃᕐᓂᐊᕐᓂᖏᓪᓗ ᐊᒻᒪ 
ᐱᒍᑦᔨᑦᓯᐊᕆᐊᖃᕐᓂᐊᕐᓂᖏᓪᓗ ᒥᓂᓯᑕᒧᑦ ᑐᖓᓕᐅᔪᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐃᓅᓯᓕᕆᓂᕐᒧᓪᓗ, ᐊᑦᔨᒌᒃᑎᑦᓯᓂᕐᒧᑦ ᓇᐅᓕᒫᓪᓗ ᐊᑦᑕᓀᑦᑐᒦᒋᐊᖃᕐᓂᖏᓐᓄᑦ, 
ᐊᖓᔪᖅᑳᐅᑎᐅᔪᓄᑦ ᑭᒡᒐᑐᑕᐅᓚᐅᔪᕗᑦ KRG-ᑯᑦ ᐊᒻᒪ ᒪᑭᕝᕕᒃᑯᑦ. ᓯᑎᐱᕆᐅᑎᓪᓗᒍ, 
ᒥᓂᓯᑕᐅᔪᖅ ᐃᓅᓯᓕᕆᓂᕐᒧᑦ ᐊᒻᒪ ᐃᓅᓱᑦᑐᐃᑦ ᓴᐳᒻᒥᔭᐅᓂᖏᓐᓄᑦ ᐊᒻᒪᓗ 
ᓄᓇᓕᓕᒫᓄᑦ ᐱᓇᓱᐊᖃᑎᒌᓐᓂᒧᑦ ᑲᑎᒪᔨᐊᐱᖏᑦᑕ ᐊᖓᔪᖅᑳᖓᑦ ᑎᓕᔭᐅᓚᐅᔪᕗᑦ 
ᑲᒪᔨᐅᖁᔭᐅᑦᓱᑎᒃ ᐊᑐᓕᕐᑎᑕᐅᓯᐊᕈᓐᓇᖁᓪᓗᒋᑦ ᐊᑑᑎᖃᑦᓯᐊᑐᒃᑯᑦ ᓴᕿᔪᒃᑯᑦ 
ᐱᓇᓱᐊᕐᓂᐅᔪᖅ.

ᓴᕿᔪᖅ ᓯᕗᓂᖃᕋᓱᐊᕐᒪᑦ ᐃᒃᐱᒍᓱᓕᐅᒥᑎᑦᓯᒐᓱᐊᓚᐊᖓᑦᓱᓂ ᐃᒥᐊᓘᑉ 
ᐋᖓᔮᕐᓇᑑᓪᓗ ᐊᑐᕐᑕᐅᖃᑦᑕᓂᖏᓐᓄᑦ ᑎᒥᒥᒃ ᐃᓱᒪᒥᓪᓗ ᓱᒃᑯᑎᕆᒍᓐᓇᓂᖏᓐᓂᒃ, 
ᑌᒪ ᑲᒪᒋᔭᐅᒋᐊᖃᓕᕐᑎᑦᓯᓚᖓᓕᕐᓱᑎᒃ ᐱᖁᔭᑎᒍᑦ ᐊᒻᒪᓗ ᓄᓇᕕᒻᒥᐅᑦ 
ᐊᒥᓱᒻᒪᕆᐊᓗᐃᑦ ᑎᒍᔭᐅᒪᕕᒻᒦᒻᒪᑕ. ᑕᒪᓐᓇ ᓄᖅᑲᑎᑕᐅᖁᓪᓗᒍ, ᓴᕿᔪᒃᑯᑦ ᓄᓇᓕᓐᓂᒃ 
ᐱᓇᓱᐊᖃᑎᖃᕋᓱᐊᓚᖓᕗᑦ ᐋᖅᑭᕙᓪᓕᐅᑎᒍᑎᑦᓴᓂᒃ ᐱᔭᕆᔭᖃᕋᓱᐊᖁᓪᓗᒋᑦ 
ᓄᓇᓕᓐᓂᓗ ᐃᑲᔪᕐᓯᒍᑎᑦᓴᓂᒃ ᓄᐃᑦᓯᖁᓪᓗᒋᑦ ᐃᓄᒃᑎᑑᓕᕐᑎᑕᐅᓗᑎᒃ ᐊᑦᑕᓀᑦᑐᒥᒃ 
ᐊᐅᓚᑦᔭᒋᐊᕈᑕᐅᔪᓐᓇᖁᓪᓗᒋᑦ, ᐱᕙᓪᓕᑎᑦᓯᓗᑎᒃ ᐃᓚᒌᓂᒃ ᓇᐅᓕᒫᓂᓪᓗ 
ᐱᒍᑦᔨᓂᐅᔪᑦ ᑎᒥᐅᔪᓪᓗ ᑕᒪᒃᑯᐊ ᐱᓇᓱᐊᖃᑎᒌᒍᓐᓇᓯᖁᓪᓗᒋᑦ. ᓄᓇᓕᓕᒫᓂᑦ 
ᑮᓇᐅᔭᖃᕐᑎᑕᐅᓚᖓᑎᓪᓗᒍ ᓴᕿᔪᒃᑯᑦ ᑕᒡᒐᓂ 2014-ᒥ ᑐᓴᕐᑕᐅᓯᒪᒋᕗᖅ ᐅᖓᓗᒃᑯᑦ 
ᐱᓇᓱᐊᕐᓂᖓᓄᑦ ᓄᓇᓕᓐᓄᑦ ᐊᑦᑕᓀᑦᑑᓂᕐᓴᐅᖁᓪᓗᒍ ᐱᓇᓱᐊᕐᓂᐅᔪᑦ.

ᐯᕆᑦᓯᕕᒃᓴᐅᑉ ᓴᓇᔭᐅᓕᕐᓂᖓ
ᓴᓇᔭᐅᔪᖃᓕᕐᐳᖅ ᐯᕆᑦᓯᕕᑦᓴᓂᒃ ᓴᓪᓗᓂ, ᐃᓄᒃᔪᐊᒥ ᐊᒻᒪ ᐳᕕᕐᓂᑐᒥ 
ᑖᒃᑯᐊᓗ ᐱᔭᕇᑲᓵᓕᕐᓱᑎᒃ. KRG-ᑯᑦ ᐯᕆᑦᓯᕕᒻᒥ ᐱᓇᓱᑦᑎᖏᑦ ᑕᑯᓂᐊᓚᐅᔪᕗᑦ 
ᑖᒃᑯᓄᖓ ᐃᓚᖃᕐᓱᑎᒃ ᐃᒡᓗᓕᐅᕐᓂᓴᒧᑦ ᐊᓪᓚᖑᐊᕐᑎᓂᒃ ᖃᐅᔨᓴᕆᐊᕐᓱᑎᒃ 
ᐃᓪᓗᓕᐅᕐᑕᐅᓕᕐᑐᓂᒃ ᓄᑖᓂᒃ. ᑖᑦᓱᒪ ᐯᕆᑦᓯᕕᑦᓴᐅᑉ ᓴᓇᔭᐅᓂᖓ ᑮᓇᐅᔭᖃᕐᑎᑕᐅᕗᖅ 
ᑯᐯᒃᑯᑦ ᒥᓂᓯᑕᖓᓐᓄᑦ ᐃᓚᒌᓄᑦ. Ministère de la Famille (family). ᑕᒪᒃᑯᐊ 
ᐯᕆᑦᓯᕖᑦ ᓄᓇᓕᓐᓂ ᐊᑐᓂᑦ ᐃᒻᒥᒎᕐᑑᒻᒪᑕ, ᖄᖏᕐᓂᑯᓕᐅᕐᑎᐅᒐᑎᒃ ᑎᒥᐅᑦᓱᑎᒃ.

ᐯᕆᑦᓯᕕᒃ ᓄᑖᖅ ᓴᓪᓗᓂ.

ᐅᓕᑦᑕᓂᐅᔭᓕᒻᒥ ᒥᕐᖑᐃᓯᕕᒻᒥ  
ᐱᓇᓱᐊᕐᓂᐅᔪᖅ

ᐱᔭᕇᕐᑕᐅᑦᓯᐊᕋᓱᐊᕐᓱᓂ ᐊᕙᑎᒥᐅᑕᓕᕆᓂᕐᒧᑦ ᐃᓄᓐᓄᓪᓗ ᐊᑑᑎᔭᐅᓲᓄᑦ 
ᐱᓇᓱᐊᕐᑕᐅᔪᑦ, ᑲᑎᕕᒃ ᐊᕙᑎᖃᑦᓯᐊᕆᐊᖃᕐᓂᕐᒧᑦ ᑐᑭᑖᕐᑐᐃᔩᑦ ᑲᑎᒪᔨᖏᑦ 
ᖃᒻᒥᒐᓚᐅᑎᓪᓗᒍ ᓇᐅᓕᒫᓄᑦ ᓄᐃᑦᓯᓚᐅᔪᒻᒪᑕ ᐊᖏᖅᓯᒪᓂᕐᒥᓐᓂᒃ ᒥᕐᖑᐃᓯᕐᕕᒻᒥ 
ᐱᓇᓱᐊᕐᓂᐅᓚᖓᔪᒥᒃ, ᐃᒣᓕᖓᒋᐊᖃᕐᓂᖓᓂᒃ ᓇᓗᓀᕐᓯᓯᐊᕐᓯᒪᑦᓱᑎᒃ. ᓇᐅᓕᒫᓄᑦ 
ᑐᓴᕐᑎᑦᓯᐅᑎᓂᒃ ᒥᕐᖑᐃᓯᕐᕕᒻᒥ ᐱᓇᓱᐊᕐᓂᐅᓚᖓᔪᒥᒃ ᑲᑎᒪᑎᑦᓯᓚᐅᔪᕗᑦ 
ᑲᖏᕐᓱᐊᓗᑦᔪᐊᒥ, ᑰᑦᔪᐊᒥ ᐊᒻᒪ ᑲᐅᐊᐅᐊᓯᑲᒫᔅᒥ 2011-ᖑᑎᓪᓗᒍ.

ᓄᓇᕕᒻᒧ ᑎᑭᓛᓕᕐᒥᔪᑦ

ᑭᖑᓪᓕᐸᐅᓕᕐᑐᒥᒃ ᐱᖕᖑᐊᑏᑦ ᓂᕈᐊᕐᑕᐅᓯᒪᓕᕐᑐᑦ 2014 (TNQ) ᓇᓗᓀᕐᑕᐅᓚᐅᕐᐳᑦ 
ᓄᖅᑲᐅᓯᕐᓂᖃᓕᕐᑎᓪᓗᒋᑦ ᓄᓇᓕᓕᒫᓂᑦ ᐱᓯᒪᔪᑦ ᐱᓕᐅᑎᒋᐊᕐᓯᒪᑎᓪᓗᒋᑦ ᑰᑦᔪᐊᒥ 
ᐱᒋᐊᕐᓱᑎᒃ ᓄᕕᐱᕆ 22-ᒥᑦ 24-ᒧᑦ. ᑖᒃᑯᐊ ᑲᑎᑕᐅᓚᐅᕐᐳᑦ ᓄᓇᕕᒻᒥ ᐱᖕᖑᐊᓯᑎᐅᓂᕐᐹᑦ 
ᐊᓱᖏᑦᑐᒻᒪᕇᓪᓗ ᖃᓄᑐᐃᓐᓇᖅ ᐃᓅᓱᑦᑐᐃᑦ ᐱᖕᖑᐅᑏᑦ, ᓄᓇᓕᓕᒫᓂᑦ ᐱᓯᒪᔪᑦ 
ᐆᒃᑐᕋᐅᑎᑎᑕᐅᑎᓪᓗᒋᑦ ᑲᔪᓯᑦᓯᐊᕐᑐᒻᒪᕆᐅᓚᐅᔪᕗᖅ. ᐱᓕᐅᑦᔨᑎᑕᐅᖃᑦᑕᓚᐅᔪᕗᑦ 
ᐅᑭᐅᕐᑕᑐᒥ ᐱᖕᖑᐊᓂᐅᓲᓄᑦ, ᐊᓪᓓᑦ ᑎᓃᑦ ᐱᖕᖑᐊᕈᑎᖏᓐᓄᑦ, ᐅᖓᓯᑦᑐᒧᑦ ᐊᐳᑎᒃᑯᑦ 
ᓯᐊᕆᔭᐅᓯᔭᕐᓂᓄᑦ, ᐸᑦᑖᐱᓐᓄᑦ ᓄᓗᐊᑦ ᐅᖓᑖᓅᕆᖃᑦᑕᐅᑎᒍᑎᓄᑦ Badminton, 
ᑕᓪᓗᓯᒪᑦᓱᑎᒃ ᐊᕐᐸᖏᓕᐅᑎᔪᓄᑦ ᐊᒻᒪᓗ ᓵᑉ ᑳᖓᓂ ᐸᑦᑖᐱᓐᓄᑦ ᐊᓇᐅᓪᓚᒍᑎᓄᑦ.

ᖃᐅᔨᒐᓱᐊᕐᓂᖃᓚᐅᔪᕗᑦ ᑭᖑᓪᓕᐹᒥᒃ 
ᐱᖕᖑᐊᑎᓂᒃ ᓂᕈᐊᓚᖓᑦᓱᑎᒃ 
ᐱᖕᖑᐊᓂᖏᑎᒍᑦ ᐱᓇᓱᐊᕐᓂᖏᑎᒍᓪᓗ 
ᓄᓇᓕᓕᒫᓂᑦ ᐱᓯᒪᔪᑦ 
ᐆᒃᑐᕋᐅᑎᓂᖏᑎᒍᑦ ᐊᒻᒪᓗ ᓯᕗᓂᖓᒍᑦ 
ᐆᒃᑐᕋᐅᑎᖃᑦᑕᓚᐅᕐᓂᖏᑎᒍᑦ, ᐱᒋᐅᕐᓴᓂᕐᒧᑦ 
ᐱᓇᓱᐊᑦᓯᐊᕐᓂᖏᑎᒍᑦ, ᐃᓅᓯᖏᑎᒍᓪᓗ 
ᖃᓄᐃᓕᐅᕐᓂᖏᑎᒍᓪᓗ. TNQ ᑖᒃᑯᐊ 
ᐃᓕᒌᑦ ᓄᓇᕕᒃ ᑯᐯᒃ ᐱᖕᖑᐊᑏᑦ ᐊᒻᒪᓗ 
ᐱᐅᓯᑐᖃᒃᑯᑦ ᐱᖕᖑᐊᑏᑦ ᑕᑯᕋᓐᓈᑕᐅᔪᑦᓭᑦ 
ᐊᐅᓪᓚᕕᑦᓴᖏᑦ ᓅᒋᐊᕐᕕᓴᖃᕐᖁᑦ ᕕᐊᕐᐯᒃᒧᑦ 
ᐊᓛᓯᑲᒧᑦ, Fairbanks, Alaska, ᒫᑦᔨᒥ 
2014 ᐅᑭᐅᕐᑕᑐᒥ ᐱᖕᖑᐊᕕᑦᔪᐊᕐᓂᒧᑦ 
ᐱᖕᖑᐊᕆᐊᕐᑐᓛᕐᓂᐊᓱᑎᒃ.

ᓄᓇᓕᓕᒫᓂᑦ ᐱᓯᒪᔪᑦ ᐱᓕᐅᑦᔨᑎᑕᐅᓂᖏᑦ 
TNQ-ᑯᓐᓄᑦ ᓄᕕᐱᕆᒥ.

ᐃᓱᒪ– ᐃᓕᓴᕐᓂᒥᒃ ᐃᓱᒪᑦᓴᓯᐅᕐᓂᖅ

ᐊᖅᑯᑎᐅᑉ ᓯᓚᑖᒍᑦ ᐃᖏᕐᕋᐅᑎᓄᑦ 
ᓂᐊᕐᖁᐊᕇᒃᑯᑏᑦ ᓇᓭᑦ ᐱᔪᒥᓇᕐᓭᒍᑕᐅᓂᖓ

ᑕᒡᒐᓂ ᐅᑭᐅᒥ, ᐃᓱᒪᒃᑯᑦ ᓄᓇᕕᒻᒥ ᑲᑎᒪᑎᑦᓯᒍᒪᒻᒪᑕ ᐃᓕᓐᓂᐊᓂᕐᒥᒃ 
ᓄᕐᙯᓐᓇᑌᓕᑎᑦᓯᓂᕐᒧᑦ ᐱᓇᓱᐊᕐᓂᖃᕐᑎᑦᓯᒐᓱᐊᕐᓗᑎᒃ ᑕᒪᓐᓇ ᐱᓇᓱᐊᕐᓂᐅᔪᖅ 
ᑌᔭᐅᓗᓂ ᐃᓱᒪᒋᔭᐅᔪᓄᑦ ᐱᓇᓱᐊᕐᓂᒥᒃ. ᓄᓇᓕᓐᓂ ᑲᑎᒪᔨᐊᐲᑦ ᑎᒥᐅᔪᓪᓗ 
ᐃᓱᒫᓘᑎᖃᕐᑐᑦ ᐃᓕᓴᕐᑎᓂᒃ ᐱᔭᕇᕈᑎᑖᖃᑦᑕᑐᓂᒃ ᓄᓇᓕᒥᓐᓂ ᑕᒪᒃᑯᐊ ᙯᖁᔭᐅᒐᔭᕐᐳᑦ 
ᐃᓱᒪᑦᓴᓯᐅᕈᑎᑦᓴᒥᒃ ᓄᐃᑦᓯᒐᓱᐊᖁᓪᓗᒋᑦ ᐱᓇᓱᐊᕐᓂᓴᒥᒃ ᓴᐳᒻᒥᓗᑎᒃ ᐃᑲᔪᕐᑐᓗᑎᒡᓗ 
ᐃᓅᓱᑦᑐᐃᑦ ᐃᓕᓐᓂᐊᓂᖏᓐᓂᒃ ᐊᒻᒪᓗ, ᑭᖑᓪᓕᐹᒥᒃ, ᐃᓕᓐᓂᐊᓂᕐᒥᒃ ᓄᕐᙯᓐᓇᖃᑦᑕᑐᑦ 
ᐃᑭᓕᒋᐊᕈᓐᓇᓯᖁᓪᓗᒋᑦ.

ᐃᓕᓐᓂᐊᕕᒻᒥ ᓄᕐᙯᓐᓇᖃᑦᑕᓂᖅ ᐃᓕᓐᓂᐊᕕᐅᑉ ᐃᓱᐃᓗᑕᑐᐊᕆᖏᒻᒪᒍ. ᐃᓄᓕᒫᓄᓪᓕ 
ᐃᓱᐃᓗᑕᐅᕗᖅ ᐃᓱᐃᑦᑐᒥᓪᓗ ᓄᐃᑦᓯᓲᖑᑦᓱᓂ ᓄᓇᓕᓕᒫᓂ ᓄᓇᓕᐅᔪᓄᑦ, ᑮᓇᐅᔭᑎᒍᓪᓗ 
ᒪᑭᒪᓂᕐᒧᑦ ᐃᓄᐃᓪᓗ ᐱᐅᓯᖏᓐᓄᑦ. KRG-ᑯᑦ ᐱᒋᐊᕐᑎᑦᓯᓯᒪᕗᑦ ᐃᓱᒪᒥᒃ ᑲᑎᒪᕕᒻᒥᒃ 
ᑕᒪᓐᓇ ᓵᖕᖓᔭᐅᒍᓐᓇᓯᖁᓪᓗᒍ ᐊᑦᔨᒌᖏᑦᑐᐊᓗᓐᓄᑦ ᖃᓂᒻᒪᓯᐅᔮᓕᕐᑎᑦᓯᓯᒪᔪᖅ. ᑖᒃᑯᐊ 
ᐱᖃᑕᐅᖏᓐᓇᖃᑦᑕᑐᑦ ᐃᓱᒪᒧᑦ ᑲᑎᒪᓂᕐᒧᑦ ᐃᓚᒋᔭᐅᑎᑦᓯᓯᒪᕗᑦ ᖁᓕᐅᓗᐊᕐᑐᓂᒃ 
ᑎᒥᐅᔪᓂᒃ ᑲᒻᐸᓂᐅᔪᓂᒡᓗ, ᒪᑯᓂᖓ ᑲᑎᕕᒃ ᐃᓕᓐᓂᐊᓂᓕᕆᔨᒃᑯᓐᓂᒃ, ᐃᓅᓱᑦᑐᐃᑦ 
ᐱᓇᓱᑦᑎᑕᐅᓂᖏᓐᓄᑦ ᐱᒍᑦᔨᔨᐅᔪᓂᑦ ᓄᓇᕕᒻᒥ, ᐃᓚᒌᓴᒃᑯᓐᓂᓪᓗ ᑯᐯᒻᒥ ᐊᒻᒪᓗ ᒪᕐᕉᓂᒃ 
ᐅᔭᕋᓐᓂᐊᓂᕐᒧᑦ ᑲᒻᒪᐸᓂᐅᔫᓐᓂᒃ.

ᐅᑭᐊᑦᓵᖅ ᐃᓱᓕᓕᕐᑎᓪᓗᒍ, ᐃᓱᒪᒃᑯᑦ ᑲᑎᒪᑎᑦᓯᓂᖓ ᐱᒋᐊᓯᓚᐅᔪᕗᖅ 
ᐁᑦᑐᑐᐃᑦᓱᑎᒃ ᐅᖃᐅᓯᖃᕐᓱᑎᓪᓗ ᓄᓇᓕᓕᒫᑦ ᑎᒥᖁᑎᖏᓐᓄᑦ ᓴᐳᒻᒥᔭᐅᓂᖃᕈᒪᑦᓱᑎᒃ 
ᐱᓇᓱᐊᕋᓱᐊᓕᕐᑕᒥᓐᓂᒃ. ᑭᖑᓪᓕᐹᒥᒃ ᑲᑎᒪᑎᓪᓗᒋᑦ ᑖᒃᑯᓄᖓ ᐅᖄᕕᐅᓚᐅᕐᑎᓪᓗᒋᑦ, ᑖᒃᑯᐊ 
KRG-ᑯᑦ ᑲᑎᒪᔨᖏᑦ ᐱᒋᐊᕐᑎᑦᓯᓚᐅᕐᐳᑦ ᑐᑭᑖᕈᑎᒥᒃ ᓴᐳᒻᒥᒍᑎᒋᑦᓱᒋᑦ ᐃᓱᒪᒃᑯᓐᓂᒃ ᐊᒻᒪᓗ 
ᑎᒥᐅᔪᑦ ᓴᐳᒻᒥᒍᑎᒋᓂᐊᕐᑕᒥᓐᓂᒃ ᓇᓗᓀᕐᓯᒍᑎᒋᑦᓱᒋᑦ ᓱᕐᖁᐃᓇᓪᓚᕆᑦᑐᒃᑯᑦ ᓄᓇᓕᓕᒫᓂᑦ 
ᐱᑎᓪᓗᒋᑦ ᐊᒻᒪᓗ ᓄᓇᓖᑦ ᐊᐅᓚᑦᔭᒋᐊᕐᓂᖏᑎᒍᑦ.

ᐃᓱᒪᒃᑯᑦ ᐃᓕᓐᓂᐊᓂᕐᒧᑦ ᓄᕐᙯᓐᓇᑌᓕᑎᑦᓯᓂᕐᒧᑦ ᐱᓇᓱᐊᕋᓱᐊᕐᑕᖓ 
ᑮᓇᐅᔭᖃᕐᑎᑕᐅᓚᖓᕗᖅ ᐅᑯᓄᖓ Ministère de l’Emploi et de la Solidarité 
sociale (ᐱᓇᓱᑦᑐᓕᕆᔨᓄᑦ ᐃᓄᐃᓪᓗ ᐱᔪᒪᔭᖏᓐᓄᑦ ᐱᓇᓱᐊᕐᑎᓄᑦ) ᑕᑯᓐᓇᓂᖃᕐᓱᑎᒃ 
ᓴᐳᒻᒥᒍᑎᖃᓚᐅᕐᐳᑦ ᐊᔪᕐᓴᓂᕐᒥᒃ ᓄᕐᖃᑎᑦᓯᒐᓱᐊᓂᕐᒧᑦ ᐃᓄᐃᓪᓗ ᓱᓇᐅᑎᑕᐅᖏᒍᑎᖏᓐᓂᒃ. 

ᑕᕐᕿᐅᓚᖓᔪᓂ ᙯᓚᖓᔪᓂ, ᑕᑯᓐᓇᕋᓱᖃᑦᑕᓛᕐᑯᓯ ᐊᖅᑯᑎᑦᓯᐊᒃᑯᑦ ᐃᖏᕐᕋᓂᐅᑉ 
ᐱᓇᓱᐊᕐᑕᐅᓂᖓᓄᑦ On the Right Path initiative. ᓯᕗᕐᖐᓯᒪᒐᓱᐊᕐᓂᒧᑦ 
ᐃᑉᐱᒍᓱᑦᑎᑦᓯᒐᓱᐊᕐᓂᒧᓪᓗ ᐱᔪᒥᓇᕐᓭᓂᕐᒧᑦ ᐱᓇᓱᐊᕐᑕᐅᓯᒪᔪᑦ ᐊᖅᑯᑎᐅᑉ 
ᓯᓚᑖᒍᑦ ᐃᖏᕐᕋᐅᑎᓄᑦ (OHV) ᐊᑦᑕᓀᑦᑑᒋᐊᖃᕐᓂᖏᓐᓄᑦ ᐁᑦᑑᑎᖃᖃᑦᑕᓛᕐᒪᑕ 
ᓯᑭᑑᓄᑦ ᓯᑕᒪᓕᓐᓄᓪᓗ ᐃᖏᕐᕋᐅᑎᓄᑦ ATV ᓂᐊᕐᖁᐊᕇᒃᑯᑎᓂᒃ ᓇᓴᕐᓂᒃ 
ᐊᒥᓲᒍᓐᓇᕕᓕᒫᖏᓐᓄᑦ ᐃᓅᓱᑦᑐᐃᑦ ᐁᑦᑐᑕᐅᒐᓱᐊᓛᕐᒪᑕ. ᐃᒻᒥᒎᕐᑐᑦ ᓇᐅᓕᒫᓄᓪᓗ 
ᐱᓇᓱᐊᕐᑏᑦ ᐃᑲᔪᕐᓯᓯᒪᓂᖏᓐᓄᑦ ᐱᓕᐅᑦᔨᑎᑦᓯᓂᕐᒥᒃ ᐱᓇᓱᐊᕐᑎᑦᓯᓯᒪᔪᖃᓕᕐᐳᖅ 
ᒫᓐᓇᐅᑎᓪᓗᒍ (ᑕᒐᑕᒐᐅᑎᓪᓗᒍ) ᑕᒪᓐᓇ ᕿᒥᕐᕈᔭᐅᕗᖅ.

ᓄᓇᕕᒻᒥᐅᑦ ᐃᓅᓱᒃᑐᖏᑦ ᐊᒥᓱᑦ ᑕᒪᑦᓱᒥᖓ ᐃᓕᑕᕐᓯᓚᖓᔪᑦ ᓯᕗᕐᖐᓯᒪᒐᓱᐊᕐᓂᒥᒃ 
ᐊᒻᒪᓗ ᐃᑉᐱᒍᓱᑦᑎᑦᓯᒍᓱᐊᕐᓂᒧᑦ ᐱᔪᒥᓇᕐᓭᒍᑕᐅᔪᒥᒃ ᑕᒪᓐᓇ ᐊᓕᐊᒋᔭᐅᓪᓗᑐᖃᑦᑕᓚᐅᕐᒪᑦ 
ᐃᓕᓴᕐᑐᓄᑦ ᖁᕝᕙᓯᓐᓂᓴᓂ ᐊᕐᕕᑕᕈᑕᐅᑎᓪᓗᒍ ᐅᐱᕐᖔᖑᓚᐅᕐᑐᖅ 2013-
ᒥ. ᐃᓕᓐᓂᐊᑎᑦᓯᒍᑕᐅᖃᑦᑕᓚᐅᕐᓱᓂᓗ ᓄᓇᓕᓕᒫᓂ ᐃᓕᓴᕐᕕᒻᒥᓗ ᐃᓕᓴᕐᑐᓄᑦ 
ᐅᖄᒍᑕᐅᖃᑦᑕᓚᐅᕐᓱᓂ, ᓄᖅᑲᖓᔫᑦᓱᓂ ᑐᒃᑲᕆᐊᓕᒻᒧᑦ ᐃᓕᓐᓂᐊᑐᖃᖃᑦᑕᓚᐅᕐᒥᔪᖅ 
ᐊᒻᒪᓗ ᐊᓪᓚᖕᖑᐊᕐᓱᑎᒃ ᑕᕐᓴᓕᐅᕆᔪᖃᖃᑦᑕᓚᐅᕐᓱᓂ ᓄᐃᑎᑕᐅᑦᓱᑎᒃ ᐅᕕᓂᕈᕐᑎᒍᑦ 
ᑕᕐᓴᓕᐅᕆᑦᓱᑎᒃ (T-Shirts-ᑎᒍᑦ) ᐊᑦᑕᓀᑦᑑᒋᐊᖃᕐᓂᖏᓐᓂᒃ ᐊᖅᑯᑎᐅᑉ ᓯᓚᑖᒍᑦ 
ᐃᖏᕐᕋᐅᑏᑦ ᐱᑦᔪᑕᐅᑎᓪᓗᒋᑦ OHV safety.

ᑕᒪᓐᓇ ᖃᐅᔨᒪᐅᑎᒍᑕᐅᖏᓐᓇᖁᓪᓗᒍ ᓯᕗᕐᖐᓯᒪᒐᓱᐊᕐᓂᕐᒧᑦ 
ᐃᑉᐱᒋᔭᐅᑎᑦᓯᒐᓱᐊᕐᓂᒧᓪᓗ ᐱᓇᓱᐊᕐᑕᐅᔪᖅ, ᖃᕆᑕᐅᔭᑎᒍᑦ ᐅᕙᓂ ᑕᑯᔭᐅᒍᓐᓇᐳᑦ 
www.ontherightpathnunavik.ca ᐅᕝᕙᓗ Facebook-ᑯᑦ On the Right Path 
Nunavik ᑌᒫᒃ ᑐᕃᓐᓇᐅᑎᖃᕐᒥᔪᖅ.

ᐃᓕᓐᓂᐊᓯᒪᓂᖅ ᓇᓗᓀᕐᑕᐅᓯᒪᒻᒪᑦ ᓄᓇᕕᒻᒥ ᑐᖕᖓᕕᓪᓚᕆᐅᓂᕋᕐᑕᐅᑦᓱᓂ ᐊᔪᕐᓴᓂᕐᒥᒃ 
ᓄᖅᑲᑎᑦᓯᒍᓐᓇᓂᖓᓂᒃ ᓯᕕᑐᔪᒧᑦ ᑕᑯᓐᓇᕈᑎᒋᒍᑦᑎᒍ. ᓂᕆᐅᒋᔭᖃᕐᓱᑎᓪᓗ ᑖᒃᑯᐊ ᐃᓱᒪᒃᑯᑦ 
ᐃᑲᔪᕐᓯᒍᓐᓇᓂᐊᕐᓂᖏᓐᓂᒃ ᓄᓇᕕᒻᒥ ᑎᒥᐅᔪᓂᒃ ᐱᓇᓱᑦᑎᑖᕐᑎᑦᓯᓂᕐᓴᐅᒍᓐᓇᓯᖁᓪᓗᒋᑦ 
ᐅᓄᕐᓂᓴᓂᒃ ᐃᓘᓐᓇᖏᓐᓂ ᓄᓇᓕᓐᓂ ᐃᓄᐃᑦ ᐱᔪᓐᓇᐅᑎᖃᕐᓂᓴᐅᓕᕐᐸᑕ ᓱᓇᓕᒫᑦᓯᐊᓄᑦ 
ᐱᕙᓪᓕᐅᑎᑦᓴᓪᓚᕆᐅᔪᓐᓇᕋᔭᕐᒪᑕ ᐱᒍᑦᔨᒍᓐᓇᓂᕐᓴᐅᓕᕋᔭᕐᓱᑎᓪᓗ ᓱᓇᓕᒫᑎᒍᑦ.

ᑮᓇᐅᔭᑎᒍᑦ ᐃᑲᔪᕐᓯᔭᐅᒍᑎᑦᓴᓄᑦ ᐃᓕᓐᓂᐊᓂᕐᒥᒃ ᓄᕐᙯᓐᓇᑌᓕᑎᑦᓯᓂᕐᒧᑦ 
ᐱᓇᓱᐊᕐᓂᖃᕈᑕᐅᓚᖓᔪᓂᒃ ᖃᕆᑕᐅᔭᑎᒍᑦ ᐱᑐᕝᕕᒋᓗᒋᑦ ᐊᓪᓚᕕᑦᓴᖏᓐᓂᒃ 
ᖃᕆᑕᐅᔭᕐᓅᕐᙯᒍᓐᓇᖁᑎᑦ ᑌᒪ ᐊᓪᓚᕕᒋᓂᐊᓕᕋᕕᒋᑦ ᑕᒐ ᖃᕆᑕᐅᔭᑎᒍᑦ ᐱᑐᑦᓯᒪᕕᖓᑕ 
ᑐᕃᓐᓇᐅᑎᖓ ᐃᒣᑦᑑᕗᖅ www.krg.ca/en/employment-a-training/programs. 
ᐱᓇᓱᐊᕐᓂᐅᔪᑦ ᐱᒋᐊᕐᑎᑕᐅᒍᓐᓇᕋᔭᕐᐳᑦ ᐱᓇᓱᐊᖃᑎᖃᓚᖓᑐᐊᕈᑎᒃ ᒪᕐᕉᓐᓂᒃ 
ᐊᒥᓲᓂᕐᓴᓂᓪᓘᓐᓃᑦ ᑲᑐᑦᔨᓗᑎᒃ ᐃᒻᒥᒎᓕᖓᑐᐊᕐᐸᑕ ᑕᒪᓐᓇ ᐱᖁᔭᐅᓪᓚᕆᓐᓂᓴᐅᔪᖅ 
ᑌᒣᒋᐊᖃᓪᓚᕆᑦᑐᕆᔭᐅᑦᓱᓂᓗ. ᑕᒪᒃᑯᐊ ᑮᓇᐅᔭᕐᑖᕋᓱᐊᕈᑏᑦ ᐊᓪᓚᑕᐅᓯᒪᔪᑦ 
ᐁᑦᑑᑕᐅᓯᒪᒋᐊᖃᕐᐳᑦ ᕕᕈᐊᕆ 28, 2014-ᒥ ᓯᕗᓂᖓᓂ.

ᐃᓕᒌᑦ ᓄᓇᕕᒃ ᑯᐯᒃ ᕕᐊᕐᐯᒃ, 
ᐊᓛᓯᑲᒨᕐᓂᓴᖏᑦ Fairbanks, Alaska

ᓂᐊᕐᖁᐊᕇᒃᑯᑎᓂᒃ ᓇᓴᕐᓂᒃ ᐊᑐᖃᑕᖁᔭᐅᕗᑦ OHV-ᑯᑦ ᐋᓐᓂᖃᑦᑕᑐᑦ ᐃᓅᓱᑦᑐᐃᑦ ᐃᑭᓐᓂᓴᐅᖁᓪᓗᒋᑦ.


